
MAKERSPACE @ PERPUSTAKAAN TUANKU SYED FAIZUDDIN 

PUTRA, UNIVERSITI MALAYSIA PERLIS (UniMAP) 

Royifazulmaldy Bin Zakaria 
 

Perpustakaan Tuanku Syed Faizuddin Putra, Universiti Malaysia Perlis (UniMAP) 

 

 

ABSTRACT: 

Makerspace di perpustakaan akademik adalah satu kemudahan dan tarikan baru yang ditawarkan 

oleh perpustakaan akademik global. Makerspace merupakan pendekatan transformasi yang 

diangkat oleh perpustakaan akademik untuk memenuhi keperluan pengguna terhadap ruang 

teknologi, kreativiti dan inovasi. Di Perpustakaan Tuanku Syed Faizuddin Putra, Universiti 

Malaysia Perlis (UniMAP), ruang makerspace merupakan  mekanisme untuk menggalakkan warga 

pelajar UniMAP melaksanakan pelbagai projek teknikal dan saintifik di Perpustakaan dan tidak 

terhad kepada ruang makmal atau bilik kuliah. Makerspace menempatkan ruang teknologi, 

peralatan, perisian serta perkakasan yang berupaya menjana idea kreatif, kemahiran teknikal dan 

minda keusahawanan dalam kalangan warga Universiti. Peralatan penting seperti pengimbas dan 

pencetak tiga dimensi, raspberry pi, perisian phyton, dan sebagainya menjadi tarikan utama di 

Makerspace Perpustakaan UniMAP. Makerspace di Perpustakaan Tuanku Syed Faizuddin Putra, 

Universiti Malaysia Perlis (UniMAP) dibangunkan selaras dengan konsep Perpustakaan 4.0 dalam 

mendepani cabaran perpustakaan pada masa hadapan untuk menawarkan perkhidmatan dan 

kemudahan yang berimpak kepada komuniti UniMAP dan komuniti setempat di Negeri Perlis. 

Peranan Perpustakaan Akademik pada masa kini telah berubah dari semasa ke semasa dalam 

menyediakan kemudahan dan sumber maklumat dalam pelbagai bentuk kepada pengguna. 

Kolaborasi diantara Perpustakaan Akademik dan Pusat Pengajian juga penting untuk menyediakan 

kepakaran dalam menyemarakkan pelbagai aktiviti di ruang Makerspace ini. 

 

Keyword: Makerspace, Perpustakaan Akademik, Komuniti Setempat, Industri 4.0 

 

____________________________________________________________________________ 

 

Novelty & Uniqueness: 

Ruang Makerspace di Perpustakaan Tuanku Syed Faizuddin, Universiti Malaysia Perlis 

(UniMAP) telah dirasmikan oleh Duli Yang Teramat Mulia Tuanku Syed Faizuddin Putra 

Jamalullail merangkap Canselor Universiti Malaysia Perlis (UniMAP). Ruang Makerspace ini 

adalah yang pertama di UniMAP dibangunkan di Perpustakaan Akademik. Peralatan berteknologi 

tinggi yang disediakan di ruang Makerspace ini mampu memenuhi keperluan komuniti UniMAP 

dan komuniti luar dalam menjana idea kreatif dan inovatif dalam menghasilkan produk. 

Kemudahan ruang Makerspace ini juga dibuka untuk kegunaan komuniti luar Perlis mengadakan 

aktiviti berasakan STEM. 

Potential Commercialization: 

Pembangunan Makerspace menyediakan lokasi strategik kepada penganjuran pelbagai program 

dan meningkatkan penyertaan masyarakat dalam program STEM (Science, Technology, 

Engineering, and Mathematics). Ia juga menyediakan platform berimpak kepada universiti untuk 

melimpahkan kepakaran kepada komuniti sekitar selari dengan hasrat Kementerian Pendidikan 

untuk memenuhi peranan Universiti Untuk Masyarakat. Senario ini juga menyediakan 

kesinambungan kepada Perpustakaan dan Pusat Pengajian melaksanakan program berorientasikan 

SULAM (Service Learning Malaysia) untuk pembangunan komuniti. 

___________________________________________________________________________ 

